
QORTI TAL-APPELL

IMHALLFIN
S.T.0. PRIM IMRALLEF MARK CHETCUTI

ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar il-Hamis, 21 ta’ Novembru, 2024.
Numru 7

Rikors numru 1155/2016/1 GM

Robert Pellicano u Elaine Pellicano
V.

Darren Grima u Brian Degiorgio
II-Qorti:
1. Din hija sentenza dwar talba ghall-hlas ta’ penali ghal appalt li ma
tlestiex fiz-zmien, kif ukoll talba ghall-hlas ta’ xoghlijiet li kienu parti mill-

istess kuntratt ta’ appalt li madankollu saru mill-atturi u li ghalihom

geghdin jippretendu I-hlas.

Dahla

2. B’rikors manluf tal-21 ta’ Dicembru, 2016, I-atturi Robert u Elaine
mizzewgin Pellicano (minn hawn ’il quddiem imsejha Pellicano) fissru kif
nhar it-22 ta’ Gunju, 2015 saru kuntratt ta’ bejgh fl-atti tan-Nutar Dr. Sam
Abela u kuntratt ta’ appalt. ll-konvenuti obbligaw rwiehhom li jaghmlu x-
xoghlijiet oggett tal-istess kuntratt. Dawn ix-xoghlijiet kienu marbuta mal-
bini u t-tlestija ta’ appartament fit-tieni sular, il-penthouse sovrastanti, il-
bejt ta’ fuq, zewg spazji ghall-karozzi fis-sotterran u I-partijiet komuni fi
zvilupp li kellu jkun jismu Carmel Suites, Triq il-Karmnu, San Giljan ghall-
prezz miftiehem ta’ €490,000 li minnhom I-atturi hallsu €460,000 akkont

u bil-pattijiet u I-kundizzjonijiet I-ohra hemm miftiehma.

3. L-atturi jixlu lill-konvenuti li nagsu li jwettqu x-xoghlijiet maqgbula fil-
hin miftiehem. Jghidu li ghamlu xoghlijiet huma stess minflok il-konvenuti
skont il-kuntratt tal-appalt, kif ukoll ghamlu pagamenti ghal xoghlijiet li
kellhom isiru mill-konvenuti ghal-liema xoghlijiet u hlasijiet |-atturi geghdin

jippretendu li jigu kkumpensati mill-konvenuti.

4. Barra minn hekk, l-atturi jsostnu li arrbu d-danni fi proprjeta ohra
taghhom minhabba dhul ta’ ilma fil-proprieta taghhom bi htija tal-

konvenuti, u b’hekk huma rrizervaw li jmexxu dwarhom separatament.

5. L-atturi jishqu li I-konvenuti kienu inadempjenti skont I-istess
kuntratti u kellhom penali ta’ €100 kull jum b’effett mill-31 ta’ Jannar, 2016
sad-data ta’ meta x-xoghlijiet kollha oggett tal-kuntratt tal-appalt jitlestew,
liema penali ghandha tithallas lilhom. Ghalhekk I-atturi jsostnu Ii |-
konvenuti huma debituri taghhom ghall-hlas tal-penali minhabba d-
dewmien taghhom fit-twettiq ta’ dak li obbligaw rwiehhom li jaghmlu taht

il-kuntratt ta’ appalt.

6. L-atturi jilmentaw |i minkejja |li permezz tal-protest tat-3 ta’
Novembru, 2016, sejhu lill-konvenuti jhallsu il-penali ta’ €100 kuljum
b’effett mil-31 ta’ Jannar, 2016, skont |-imsemmi kuntratt ta’ appalt,
sakemm il-konvenuti jwettqu I-obbligi kollha taghhom taht I-istess kuntratt

ta’ appalt, dan kollu kien ta’ xejn.

7. Ghalhekk I-atturi Pellicano fethu din il-kawza u talbu lill-Qorti:

«(i) tiddikjara li I-intimati kienu moruzi fit-twettiq da parti taghhom tal-
obbligi taghhom taht il-kuntratt ta’ appalt datat 22 ta’ Gunju, 2015 (Dok B)
u ghalhekk inkorrew u ged jinkorru penali ta’ €100 kull jum b’effett mill-31
ta’ Jannar, 2016, u c¢joe data meta x-xoghlijiet kollha kellhom ikunu
kompletati, sad-data meta ikunu kompletati ix-xoghlijiet kollha oggett tal-
kuntratt ta’ appalt, u pagabbli lir-rikorrenti skont |-istess kuntratt ta’ appalt;

(ii) tillikwida il-penali dovuta mill-intimati lir-rikorrenti;
(iii) tiddikjara liema kienu dawk ix-xoghlijiet u hlasijiet li saru mir-rikorrenti
minflok l|-intimati ghal-liema r-rikorrenti ghandhom jigu kumpensati jew

imhallsa;

(iv) tillikwida il-valur ta’ dawk ix-xoghlijiet u hlasijiet li saru mir-rikorrenti
skont it-talba precedenti;

(v) tikkundanna lill-intimati solidalment bejniethom ihallsu lir-rikorrenti s-
somom likwidati minn dina I-Onorabbli Qorti skont it-talbiet precedenti.

Bl-imghax skont il-ligi u bl-ispejjez komprizi dawk tal-protest fugq imsemmi

tat-3 ta’ Novembru, 2016.»

8. ll-konvenuti Darren Grima u Brian Degiorgio (minn hawn il
quddiem imsejha l-appaltaturi) wiegbu ghal dan ir-rikors, permezz tat-
twegiba mahlufa taghhom ipprezentata fit-2 ta’ Frar, 2017, u ressqu I-
eccezzjonijiet taghhom kif gej:
«1. Fl-ewwel lok, mhux minnu li l-intimati kienu moruzi fit-twettiq tal-
obbligi taghhom taht il-kuntratt ta’ appalt datat t-22 ta’ Gunju 2015 kif
sussegwentement emendat bi ftehim bejn il-partijiet u ghalhekk mhux
minnu li inkorrew jew li ged jinkorru xi penali kif pretiz mir-rikorrenti.
2. llli ghalhekk ma hemmx penali x'tigi likwidata minn din I-Onorabbli Qorti.
3. Fit-tieni lok, u minghajr pregudizzju ghas-suespost, fi kwalsiasi kaz, I-
intimati esegwew il-maggor parti tal-obbligazzjonijiet taghhom a tenur tal-
istess kuntratt ta’ appalt u ghalhekk jisthoqq li I-penali prevista tigi
mnaqqgsa u mtaffija sostanzjalment.
4. Fit-tielet lok, ghajr ghal dak miftiehem bejn il-partijiet, mhux minnu |i r-
rikorrenti ghamlu xoghlijiet jew hlasijiet minflok I-intimati u ghalhekk ma
hemmx lok li din I-Onor. Qorti tillikwida il-valur tal-istess kif jippretendu r-
rikorrenti.
5. Fl-ahhar lok, dejjem minghajr pregudizzju ghas-suespost it-talba sabiex
il-intimati jkunu ikkundannati jhallsu solidalment bejniethom [-ammont

eventwalment likwidat minn din I-Onor. Qorti hija legalment infondata.

Salv e¢cezzjonijiet ulterjuri permessi mil-ligi, jekk ikun il-kaz.»

9. B’sentenza moghtija fl-10 ta’ Di¢cembru, 2020, |-Ewwel Qorti
gatghet il-kawza billi filwaqt li ¢ahdet |-ewwel zewg talbiet tal-atturi,
lagghet it-tielet talba u ddikjarat li x-xoghlijiet u hlasijiet li saru mill-atturi
minflok il-konvenuti kienu dawk imsemmija fl-affidavit tal-attur Robert

Pellicano, laqghet ir-raba’ talba fejn illikwidat il-valur ta’ dawk ix-xoghlijiet

u hlasijiet li saru mill-atturi kif imsemmija gabel, fis-somma ta’ €25,437 u

¢ahdet il-hames talba. Bl-ispejjez kollha jingarru mill-atturi.

10. Ir-ragunijiet li wasslu lill-Ewwel Qorti ghal din id-decizjoni kienu
dawn:

«ll-Perit Tekniku rrelata li I-konvenuti kienu tardivi b’xahrejn (Frar u Marzu
2016), u i l-atturi biddlu diversi specifications u anke ziedu x-xoghlijiet.:
Ghalkemm jaccetta li kien hemm dewmien ta’ xahar ikkawzat minhabba i
l-appartament fit-tieni sular ma setax jissaqqaf qabel ma jigu ffinalizzati I-
pjanti tal-penthouses, jikkonkludi li I-konvenuti xorta wahda kellhom I-
obbligu li jtemmu x-xoghlijiet fiz-zmien stipulat billi ma talbu estensjoni tal-
istess zmien.?

Din il-konkluzjoni hija wahda ta’ natura legali, mhux teknika, u [-Qorti
tiddiskosta ruhha minnha.

It-tibdil fil-penthouses ma kienx |-unika kawza ghad-dewmien. Kien hemm
fatturi ohrajn: (1) Fil-fazi tal-finituri tal-appartamenti, l-attur xtaq juza
fornituri tal-ghazla tieghu ghall-bibien interni, ghall-aperturi tal-aluminium,
ghall-madum tal-art, ghall-madum tal-kamra tal-banju u affarijiet ohra. L-
attur Pellicano kien idum biex jaghzel u jiddeciedi x’kien ser ikun ha
Jjaghmel. (2) Pellicano kien jinsisti mal-konvenuti biex jaghmlu xoghlijiet li
ma Kinux inkluzi fil-ftehim, bhat-tqeghid ta’ boilers u tal-bieb fl-entratura ta’
barra. ll-konvenuti onoraw dawn it-talbiet u sahansitra biddlu mhux darba
jew tnejn il-pjanijiet taghhom biex jakkomodawh. Fost ix-xoghlijiet zejda li
esegwew, U dan a spejjez taghhom, kien hemm Kkisi bil-gibs, tibjid fil-
garaxxijiet, poggaman tal-azzar, u ¢angaturi tal-irham mal-faccata.

[I-Perit tekniku m’accettax li d-dewmien konness mal-lift, li kien oltre x-
xahrejn dewmien ikkonstatat minnu, kien tort tal-konvenuti.

Hekk kif ikkonferma l-attur Pellicano nnifsu, ghadda pagamenti fi Frar u
Marzu 2016 ghal xoghlijiet wara t-30 ta’ Jannar 2016 (data pattwita ghat-
tlestija tax-xoghlijiet) minghajr ma ilmenta fuq il-kwalita tax-xoghol, id-
dewmien fl-ezekuzzjoni tieghu, u bla ma semma |-penali. Kien biss meta
ntalbu jhallsu I-bilan¢ tal-pagament li I-atturi pprotestaw id-dewmien. Dan
minkejja li 1-ahhar pagament ta’ €120,000 thallas minkejja li ma kellux
ghalfejn jithallas qabel jitlestew ix-xoghlijiet. Li jfisser li ac¢etta x-xoghlijiet
u li ma ppretendiex hlas ta’ penali qabel ir¢ieva I-ahhar kont.

1 Para 6.13 tar-rapport a fol 195
2 Para 6.17 u 6.18 tar-rapport, fol 196

Fil-fehma tal-Qorti, il-konvenuti ppruvaw sal-livell rikjest mil-ligi li ma kinux
jahtu ghad-dewmien, u ghalhekk I-ebda penali ma hi dovuta da parti
taghhom.

Jirrizulta, anke ghaliex mhux ikkontestat, li [-prezz tal-appalt kif
originarjament pattwit kien ta’ €490,000 li kellu jithallas fi 3 pagamenti:
€170,000 mat-tlestija tat-tieni sular u I|-car spaces fi stat ta’ shell,
pagament iehor ta’ €170,000 meta I-binja inkluza I-penthouse titlesta shell
inkluz il-kontrabejt, u l-ahhar pagament ta’ €150,000 kellu jigi mhallas
meta Xx-xoghlijiet kollha jkunu tlestew. L-atturi hallsu tliet pagamenti fl-
ammonti rispettivi ta’ €170,000, €170,000 u €120,000. II-ftehim originali
gie varjat billi I-partijiet ftiehmu li I-atturi jaghmlu xi xoghlijiet huma u [-valur
taghhom jitnagqas mill-prezz. L-attur Robert Pellicano ghamel elenku ta’
dawn ix-xoghlijiet u stmahom €21,631 minghajr ma pprezenta prova ta’
dawn l-ispejjez. Huwa elenka wkoll ghadd ta’ xoghlijiet li kellhom jaghmlu
I-konvenuti u li izda naqsu milli jaghmlu, Ii jivvalutahom total ta’ €3,806.
Ta’ dawn ma pprezenta [|-ebda ricevuta. Jippretendi, fin-nota ta’
sottomissjonijiet tieghu, li dawn huma dovuti billi ma saritx kontestazzjoni
dwarhom. Jidher li I-perit tekniku mahtur mill-Qorti accetta li x-xoghlijiet
effettivament saru. Ghalhekk, minkejja n-nuqqas ta’ prova tal-valur
taghhom, il-Qorti ma tarax li ghandha tiddiskosta ruhha mill-konkluzjoni
tal-istess perit li I-attur hallsu (anke jekk mhux kollha lill-konvenuti) total ta’
€485,734 biex b’hekk bagghalhom ihallsu lill-konvenuti bilan¢ ta’ €4,563. »

11. L-atturi appellaw b’rikors tat-30 ta’ Dicembru, 2020 minn dawk il-
partijiet tas-sentenza li bihom |-Ewwel Qorti ¢ahdet I-ewwel, it-tieni u |-
hames talbiet taghhom, u talbu sabiex minflok jintlagghu dawn it-talbiet

taghhom. Bl-ispejjez taz-zewg istanzi kontra I-konvenuti appellati.

12. Min-naha taghhom, il-konvenuti ressqu t-twegiba taghhom nhar it-

30 ta’ April, 2021 u taw ir-ragunijiet taghhom ghalfejn |-appell tal-atturi

Pellicano ghandu jigi michud.

13. Inzamm smigh fit-3 ta’ Ottubru, 2024, li ghalih dehru |-avukati tal-

partijiet u minn hemmhekk I-appell thalla ghas-sentenza ghal-lum.

Konsiderazzjonijiet:

14. Fis-sustanza tieghu, l-appell tal-atturi Pellicano jissejjes fuq |-
apprezzament zbaljat tal-provi li sar mill-Ewwel Qorti sabiex waslet ghal
uhud mill-konkluzjonijiet taghha u jisiltu partijiet mix-xhieda u I-provi

sabiex isostnu I-argumenti taghhom.

15. Qabelxejn, sa fejn, l-appaltaturi appellati jilgghu ghall-appell ta’
Pellicano billi jsostnu I-prin¢ipju li dawn il-Qrati qajla ghandhom
jiddisturbaw id-diskrezzjoni ezercitata mill-Ewwel Qorti fl-apprezzament
tal-provi, jekk mhux f'kazijiet ec¢ezzjonali, u dan fejn ikun hemm xi raguni
gravi, tajjeb li jigi mfakkar illi din il-Qorti ilha li warrbet il-pozizzjoni iebsa
mehuda fbosta decizjonijiet u I-gurisprudenza ta’ dawn |-ahhar snin ta’
din il-Qorti. Dan jinghad fis-sens li din il-Qorti tgawdi minn awtonomija
shiha fl-apprezzament tal-fatti u ghandha kull setgha li tinterpreta |-fatti
mod iehor minn kif tkun fehmithom il-Qorti tal-Ewwel grad (ara s-sentenza
ta’ din il-Qorti tad-29 ta’ Marzu, 2023 fil-kawza fl-ismijiet Carmel Curmi
v. Saviour sive Sammy Spiteri et kif ukoll il-gurisprudenza hemmhekk

imsemmija).

16. Jehtieg ghalhekk li din il-Qorti tifli mill-gdid il-provi li jinsabu fl-atti
tal-kawza, fil-qafas tal-kriterji legali applikabbli, filwaqt li tqis I-aggravju tal-

atturi appellanti.

17. L-ewwel punt imgangal mill-atturi Pellicano huwa dak fejn
joggezzjonaw ghall-konkluzjoni tal-Ewwel Qorti li I|-konvenuti ma
kellhomx ihallsu penali peress li -Ewwel Qorti gieset li I-istess konvenuti

ma kinux jahtu ghad-dewmien.

18. Jibda billi jinghad li I-azzjoni attri¢i hija msejsa fuq ftehim ta’ appalt
bejn il-partijiet fil-kkawza li gie firmat minnhom fit-22 ta’ Gunju, 20152, fejn
il-konvenuti, bhala appaltaturi dahlu fi ftehim mal-atturi li jwettqu x-
xoghlijiet mehtiega ghall-bini u t-tlestija ta’ zewg garaxxijiet fl-ewwel livell
tal-bini, appartament fit-tieni sular, kif ukoll penthouse u I-bejt sovrappost
ghall-istess, skont il-permessi li kienu lahqu gew approvati, kif ukoll x-
xoghlijiet skont id-dettalji li jirrizultaw mil-lista annessa mal-istess ftehim.
Dawn ix-xoghlijiet kellhom jitwettqu ghall-prezz ta’ €490,000 u kellhom
jitlestew sa mhux aktar tard mit-30 ta’ Jannar, 2016, hlief fkaz ta’ forza
magguri. B’dan illi fkaz li I-appaltaturi jongsu milli jharsu dan it-terminu,
kellhom ikunu suggetti ghall-penali ta’ €100 ghal kull gurnata bhala danni
prelikwidati. Jinghad ukoll li din il-penali kellha tapplika ghad-dewmien

biss skont |-Artikolu 1120(3) tal-Kodiéi Civili.

8 Ara Dok. B fpagna 35 tal-process.

19. Jitgies tassew relevanti fil-kuntest tal-kaz taht ezami, it-taghlim li
jitnissel mis-sentenza ta’ din il-Qorti tal-14 ta’ Di¢embru, 2018, fil-kawza
fl-ismijiet Charles Catania et v. Thomas Abela et:

«Fejn ftehim jistabbilixxi I-hlas ta’ penali ghan-nuqqas ta’ twettieq fwaqtu
ta’ obbligazzjoni li tintrabat biha wahda mill-partijiet wiehed irid iqis is-Siwi
tal-ftehim ewlieni4, billi I-klawsola penali hija effett sekondarju tal-
obbligazzjoni ewlenija. ll-klawsola penali hija ghamla ta’ danni prelikwidati
li biha I-kreditur tal-obbligazzjoni jehles mill-obbligu i jipprova li garrab
hsara, ghaliex jistrieh biss fuq il-fatt li d-debitur tal-obbligazzjoni ma jkunx
wettaq fil-hin dak li mal-parti I-ohra jkun intrabat li jaghmelP;

fejn il-klawsola penali tkun giet miftehma minhabba d-dewmien, |-effetti
taghha ghandhom jibdew isehhiu minn dakinhar li tghaddi d-data miftehma
ghat-twettiq tal-obbligazzjoni, u mhux minn dakinhar li jkun sar il-ftehim li
I-klawsola penali taghmel biss parti minnu®;

21. i I-ligi taghti s-setgha lill-Qorti li thaqqas jew itaffi I-penali fzewg
kazijiet biss: jigifieri, (a) meta d-debitur ikun esegwixxa parti mill-
obbligazzjoni, u l-kreditur ikun accetta espressament il-bicca Ii giet
ezegwita; jew (b) jekk id-debitur ikun ezegwixxa parti mill-obbligazzjoni, u
dik il-parti mill-ezekuzzjoni tkun, fic-cirkostanzi, bi¢c-car swiet lill-kreditur’.
IZda fdan |-ahhar kaz, il-penali tkun dovuta jekk tkun giet miftehma ghad-
dewmien fit-twettiq tal-obbligazzjoni;

22. lli_|-applikazzjoni rigida ta’ din id-dispozizzjoni tal-ligi, minkejja I-
konsegwenzi iebsa li jistghu jinstiltu minnha fil-prattika, gejja mir-rispett li
jrid jinghata lill-principju li ftehim validu bejn il-partijiet ghandu s-sahha ta’
ligi bejniethom®, u l-ebda qorti m’ghandha tindahal fi ftehim bhal dan jekk
ma jkunx milqut b’xi difett li ggibu ma jiswiex. Madankollu, llum il-qurnata
huwa accettat li I-applikazzjoni tar-reqola mahsuba fl-artikolu 1122 tal-
Kodici Civili trid titfisser ukoll fid-dawl ta’ principju iehor ewlieni tad-dritt,
jigifieri dak li jrid li I-kuntratti jigu esegwiti b’bona fidi u jobbligaw, mhux
biss ghal dak li jinghad fihom, imma wkoll ghall-konsegwenzi li _gqib
maghhom l-obbligazzjoni, skond |-ghamla taghha, b’ekwita, bl-uzu jew bil-
lig®. Dan ifisser li b’applikazzjoni tal-massima in omnibus quidem, maxime
tamen in_jure, aequitas spectanda sit, huwa possibbli li I-effett u |-
applikazzjoni litterali ta’ klawsola penali jiqu ‘“ridimensjonati” jekk jirrizulta
li dawn joffendu jew jiksru s-sens prattiku u morali tal-obbligazzjoni billi

4 Art. 1119(1) tal-Kap. 16.

5 Torrente Manuale di Diritto Privato, §. 300, pag. 490 — 1, u art. 1120 tal-Kap.16.

6 P.A. GCD 16.10.1998 fil-kawza fl-ismijiet Emanuel Caruana et v. George Camenzuli et
(mhix pubblikata)

7 Art. 1122(1) tal-Kap. 16

8 Art. 992(1) tal-Kap. 16

9 Art. 993 tal-Kap. 16

jkunu jidhru sproporzjonati jew inaccettabbli “skond in-normi stabiliti tas-
socjeta u I-logika guridika™%» (sottolinjar ta’ din il-Qorti).

20. B’applikazzjoni ta’ dawn il-prin€ipji ghall-kaz taht ezami, minn qari
tal-atti tal-kawza, ma jirrizultax li kien hemm xi kontestazzjoni dwar il-
validita tal-ftehim tal-appalt. Wara kollox hadd m’attakka I-imsemmi
ftehim. ll-kwistjoni kollha bejn il-partijiet fil-kawza hija jekk dahlitx fis-sehh
il-klawsola li kienet tahseb ghall-penali, fis-sens jekk kienx hemm
dewmien lil hinn mid-data mahsuba ghat-tmiem tal-progett u fliema kaz
kienx hemm raduni valida I-ghala I-appaltaturi damu aktar minn dik id-

data sabiex lestew il-progett.

21. Fkazijiet bhal dawn, il-kreditur tal-obbligazzjoni m’ghandux il-
htiega li jipprova li garrab xi hsara minhabba d-dewmien fit-twettiq tal-
obbligazzjoni. Minflok, huwa bizzejjed ghal dak il-kreditur li j§ib prova: (i)
tal-ftehim li bih id-debitur tal-obbligazzjoni jkun intrabat mieghu li jhallas
il-penali f'kaz li jonqos milli jwettaq I-obbligazzjoni sa ¢ertu terminu; u (ii)
tal-fatt li d-debitur ikun nagas milli jwettaq |-obbligazzjoni saz-zmien
magbul bejn il-partijiet (ara fdan is-sens is-sentenza ta’ din il-Qorti fl-
ismijiet Jamar Malta Limited v. Office Group Limited deciza fid-9 ta’
Mejju, 2024 u dik fl-ismijiet Doreen Galea Souchet v. Joseph Farrugia

proprio et nomine maqtugha mill-Qorti tal-Appell fil-31 ta’ Mejju, 2023).

10 App. Civ. 15.12.2004 fil-kawza fl-ismijiet Michael Pace v. Richard Micallef pro et noe; App.
Civ. 25.2.2011 fil-kawza fl-ismijiet Mark Calleja Urry et v. Joseph Portelli et

22. Fil-fatt, l-atturi Pellicano f'din il-kawza, ressqu I-provi mehtiega fis-
sens li gie esibit il-kuntratt ta’ appalt tat-22 ta’ Gunju, 2015. Tressqu -
provi sabiex juru li x-xoghlijiet ma kinux lesti sal-ahhar ta’ Jannar, 2016.
B’dagshekk, perd ma jfissirx |i I-appaltaturi konvenuti kienu
awtomatikament obbligati li jhallsu I-penali. Kemm hu hekk, huwa stabbilit
li r-responsabbilta tad-debitur tal-obbligazzjoni li jaghmel tajjeb ghad-
dewmien fit-twettiq ta’ obbligazzjoni bil-hlas tal-penali mhijiex xi wahda
assoluta, izda tiddependi minn jekk dak id-debitur jirnexxilux juri li kien
hemm xi raguni li ghaliha ghandu jinheles mill-hlas ta’ dik il-penali (ara
Assocjazzjoni GS1 Malta v. George Cini nomine moghtija mill-Qorti
tal-Appell (Kompetenza Inferjuri) fis-6 ta’ Ottubru, 2010 u Mark Calleja
Urry et v. Joseph Portelli et moghtija mill-Qorti tal-Appell fil-25 ta’ Frar,

2011).

23. Tabilhaqgq huwa mghallem u accettat fil-gurisprudenza, li biex id-
debitur tal-obbligazzjoni jinhall mill-mazra tal-klawzola tal-penali ghad-
dewmien, huwa ghandu juri li n-nuqqas ta’ twettiq tal-obbligazzjoni fiz-
zmien miftiehem kienet il-konsegwenza diretta ta’ xi haga barranija li
huwa ma jkollux htija ghaliha (ara James L. Hawkins v. Seasus Limited
moghtija minn din il-Qorti fit-18 ta’ Jannar, 2024). Ezempju klassiku ta’
dan huwa meta wagqt it-twettiq tal-kuntratt ikun hemm Zieda sostanzjali

fix-xoghlijiet, jew inkella meta d-dewmien ikun bi htija tal-kreditur tal-

obbligazzjoni stess (ara b’ezempju Pierre Abela v. Joseph Depares

moghtija mill-Qorti tal-Appell fis-26 ta’ Jannar, 2007).

24. Fil-kaz taht ezami rrizulta li -Ewwel Qorti sejset id-decizjoni taghha
proprju fuq il-konsiderazzjoni li l-atturi biddlu numru ta’ specifications u
anke ziedu x-xoghlijiet. Din il-konsiderazzjoni tal-Ewwel Qorti ma
vvintathiex minn Zzniedha izda hija msejsa fuq dak li rrizultalha mir-
relazzjoni tal-perit tekniku. Fil-fatt taghmel referenza ghall-paragrafu 6.13
tar-relazzjoni teknika!!. Huwa minnu li fir-rigward tal-applikazzjoni ghall-
permess ghal minor amendments li hareg fit-28 ta’ Jannar, 2016 (jigifieri
jumejn biss gabel ma skada t-terminu) ma ffissirx li dawk it-tibdiliet ma
kinux diga mwettqa, u li I-Compliance Certificate nhareg fl-4 ta’ Marzu,
2016. Izda f'dan il-kuntest jitgies xieraq li ssir distinzjoni bejn dawk li huma
x-xoghlijiet li kellhom isiru fil-proprjeta tal-attur, jigifieri |-garaxxijiet, I-

appartament u I-penthouse mix-xoghlijiet li kellhom isiru fil-komun.

25. Fir-rigward tax-xoghlijiet li kellhom isiru fl-appartament u fil-
penthouse tal-attur, titgies relevanti x-xhieda tal-konvenut Brian
Degiorgio li fisser kif I-atturi riedu jaghmlu bidliet fil-progett originali, bhal
bidliet fil-pjanti sabiex il-penthouse tinghagad ma’ penthouse fil-binja ta’
biswit dik taht kostruzzjoni mertu tal-kawza. Fisser li dan ikkawza certu

dewmien fix-xoghol, hekk kif ix-xoghlijiet sabiex jissaqqaf it-tieni sular

11 Ara pagna 195 tal-process.

kellhom jiegfu sakemm I-attur jiddeciedi sewwa sew X'irid u jiu ffinalizzati
I-pjanti minn perit iehor inkarigat mill-atturi (dwar fejn kienu ser jigu
mwahhla t-travi). Dan jinsab ukoll ikkonfermat sa ¢ertu punt, mix-xhieda
tal-perit Joe Barbara (inkarigat mill-appaltaturi) li fisser kif I-attur kien ikun
imsiefer ta’ spiss u meta kien ikollu bzonn jiltaga’ mieghu jew mal-perit

tieghu kien ikollu jistenna sakemm dan jigi lura mis-safar.

26. Tassew mir-relazzjoni tal-istess perit tekniku jirrizulta:

«Mill-istess dokumentazzjoni jirrizulta li nhareg permess (PA02805/15)12,
relatat mal-estensjoni u alterazzjonijiet tal-penthouse lil Brian Degiorgio
fis-7 ta’ Settembru, 2015. Inhareg minor amendment'2 fuq dan il-permess
fis-17 ta’ Frar, 2016...»
27. Bidla ta’ din ix-xorta hija wahda notevoli u ghalkemm huwa minnu
li I-ftehim tat-22 ta’ Gunju, 2015 ma giex mibdul b’xi kitba ohra,
f¢irkostanzi bhal dawn, il-Qorti tgis li joqghod tajjeb dak li nghad fis-
sentenza fl-ismijiet ta’ Cuschieri Brothers Aluminium Limited v.
Edilsystem Sas moghtija mill-Qorti tal-Appell fil-25 ta’ Marzu, 2021, Ii t-
terminu originarjament miftiehem fil-kuntratt, «ma jistax ragonevolment

Jitgies li jibqa’ jorbot wara li zdied ix-xoghol», u dan sewwasew ghaliex

dak it-terminu «kien biss ghax-xoghlijiet originarjament miftiehma.»

28.  Lil hemm minn dan, mill-provi rrizulta li kien hemm problema wkoll

fir-rigward tal-madum tal-kamra tal-banju. Ghal dik li hija I-lista tax-

12 Dok. JB 7 esibit fis-seduta tal-20 ta’ Gunju, 2019.
13 Dok. JB 9 esibit fis-seduta tal-20 ta’ Gunju, 2019.

xoghlijiet li hemm mehmuza mal-kuntratt tal-appalt jinghad li: «Supply &
fixing of bathroom tiles, installation of sanitary ware in location agreed by
purchaser. It is agreed that such bathrooms will be of good quality and
not exceeding the price of Euro 5000, however contractor may obtain
prices to his advantage.» Madankollu, fix-xhieda tieghu I-attur jispjega Ii,
I-partijiet kellhom ftehim li filwaqt li I-konvenuti appaltaturi kellhom iwettqu
x-xoghlijiet kollha marbuta mal-appartament tat-tieni sular (hlief dawk I-
oggetti kif elenkati mill-istess attur4) u tal-partijiet komuni, fil-kaz tal-
penthouse, ¢ertu xoghlijiet I-atturi zammew il-jedd li jgabbdu n-nies huma
stess u jaghzlu l|-affarijiet skont ix-xewga taghhom, sakemm izommu mal-
istima li kien hemm fil-lista mehmuza mal-kuntratt tal-appalt jew skont

stima moghtija mill-konvenuti®.

29. Fost dawn, kien hemm proprju I-madum tal-kamra tal-banju, fejn
ghalkemm I-atturi marru ghand min kien jissupplixxi I-madum fuq parir tal-
konvenuti, l-atturi ezerc¢itaw |-ghazla taghhom. Madankollu, jidher li ngala’
intopp fuq l-ordni maghmula mill-atturi, hekk kif il-madum ikkonsenjat lill-
atturi kien differenti minn dak li kienu ghazlu. Ghalkemm huwa minnu i
mill-korrispondenza esibital® mill-istess appaltaturi jirrizulta li kien hemm
dewmien hekk kif dan |-episodju sehh fl-4 ta’ Marzu, 2016. Din il-Qorti

ma tistax tqis li dan id-dewmien sehh ghal xi tort |i jista’ jigi mixhut fuq il-

14 Ara pagni 56 u 57 tal-process.
15 Ara pagna 55 tal-process.
16 Ara Dok. RPE 11a fpagna 266 tal-process.

konvenuti appellati.  Anzi mill-istess korrispondenza jirrizulta kif il-
konvenuti kienu geghdin jintervjenu sabiex proprju jippruvaw jghinu lill-
attur fdin il-problema li ngalghet sabiex issir il-konsenja kif suppost u

jizguraw li jitkomplew ix-xoghlijiet.

30. Minn dan kollu, din il-Qorti ma ssib xejn x’tic¢ensura fid-decizjoni
tal-Ewwel Qorti. Ladarba l-atturi ghazlu li jbiddlu kemm id-disinji tal-
progett, kif ukoll ezercitaw |-ghazla li jordnaw il-materjal u jwettqu huma
stess cCertu xoghlijiet b’haddiema inkarigati minnhom stess, il-kuntratt tal-
appalt ma setax jibga’ jghodd fis-shih, fil-kaz ta’ dawk ix-xoghlijiet li I-atturi

hadu fuqg spallejhom Ii jwettqu.

31. Madankollu, mhux l-istess jista’ jinghad fil-kaz tax-xoghlijiet fil-
partijiet komuni tal-blokka tal-appartamenti. Dan jinghad b’mod
partikolari fil-kaz tal-installazzjoni tal-lift — li kien punt ta’ dizgwid bejn il-
partijiet tul il-kawza. Skont il-lista tax-xoghlijiet mehmuza mal-kuntratt tal-
appalt li kellhom jitwettqu mill-appaltaturi, kien hemm: “An EU certified 4

pax lift to be installed & commissioned.” Josef Muscat, ir-rapprezentant

tal-kumpanija inkarigat bl-installazzjoni tal-lift xehed li dan gie nstallat
fDicembru tas-sena 2015'. Izda huwa jkompli jfisser “hemm handing
over certificate, pero I-commissioning isir wara u minn engineer...mistogsi

jekk nistax nivverifika ma liema supply tal-elettriku tqabbad il-lift meta gie

17 Ara xhieda fpagna 312 tal-process.

commissioned u nghid li normalment inwahhluh bl-uzu ta’ generator u

wara jigi installat it-three phase.”

32. Mill-korrispondenza esibita fl-atti jidher li dahlet ¢ertu pika bejn il-
partijiet fil-kkawza proprju ghall-habta li kellu jiddahhal dan it-three phase.
L-attur jixhed illi I-konvenuti appaltaturi ppruvaw jikkonvin¢uh sabiex
jaghti d-dawl ghal-lift minn tieghu. Jinghad mill-attur, li wara li dam jigri
wara |I-konvenuti ghal din Il-installazzjoni tal-meter tat-three phase, f'April,
2016, huwa ghamel dak li ntalab mill-konvenut Degiorgio jigifieri, li jimla
I-formola tal-ARMS u jehodha ghand I-electrician tal-istess konvenut.
Sadanittant meta l-attur ra li sa Awwissu jew Settembru, 2016 dan |-
arlogg kien ghadu ma giex installat, cempel lil Degiorgio u heddu li ser
jagta’ d-dawl tal-komun li kien gieghed jingeda mill-arlogg tieghu (sabiex
ikun jista’ jingeda bil-lift). L-attur isostni li fSettembru, 2016, Degiorgio
¢empel sabiex jithallas il-bilan¢ u meta l|-attur stagsa dwar il-meter, sar jaf
li kellhom problema minhabba li kien skada I-compliance certificate tal-
MEPA. F’dak il-mument I-attur waqqaf il-provvista tal-elettriku li kien jaghti
mill-proprjeta tieghu ghall-partijiet komuni, inkluz il-lift u fittex parir legali.
L-attur isostni li dan l-arlogg tad-dawl gie nstallat (mhux minnu) fid-9 ta’

Frar, 2017.

33. Din il-Qorti ma tistax tagbel ma’ dak Ii jinghad min-naha tal-
konvenuti, meta Degiorgio jixhed'® dwar id-dewmien fl-installazzjoni tal-
meter tat-three phase li dan ma kienx parti mill-appalt taghhom u li I-
commissioning seta’ jsir minn fuq is-supply tal-attur. Kemm hu hekk,
jirrizulta ¢ar mill-kuntratt tal-appalt li I-lift kellu mhux biss jigi installat imma
kif ukoll commissioned. Jirrizulta wkoll mix-xhieda ta’ Josef Muscat, li I-
commissioning kellu jsir meta jigi installat il-meter tat-three phase, kif
ukoll peress i mill-Handing Over Certificate!® provdut mill-istess
kumpanija li nstallat il-lift, datat 15 ta’ Jannar, 2016, tirrizulta nota, fis-
sens li “Lift is connected to temporary supply, notified body will inspect

the lift once meter is provided.”

34. Ghalkemm wiehed jista’ jithem dak li jinghad mill-appaltatur meta
jixhed i I-meters tal-komun kellhom isiru fuq l-isem ta’ wiehed mis-sidien
jew tal-assocjazzjoni tar-residenti, mill-kuntratt ta’ bejgh li sar fl-atti tan-
Nutar Sam Abela tat-22 ta’ Gunju, 2015, jirrizulta li I-istess konvenuti
kienu saru s-sidien ta’ wiehed mill-appartamenti fl-istess blokka?®, altru li
kellhom interess li jigi nstallat il-meter! Barra minn hekk, ikkunsidrat dak
li -appaltaturi ntrabtu li jaghmlu permezz tal-kuntratt ta’ appalt, u I-penali
hemm mahsuba, kellhom interess li jaslu fi ftehim mal-attur dwar kif kienu

ser imexxu bl-applikazzjoni ghall-arlogg sabiex jevitaw li jinkorru |-penali.

18 Ara pagna 310 tal-process.
19 Ara Dok. JM2 f'pagna 376 tal-process.
20 Ara pagna 9 tal-imsemmi kuntratt fpagna 13 tal-process.

Wara kollox, l-istess konvenut ma eskludix i effettivament |-attur mela |-
applikazzjoni, izda ma setax jiftakar meta dan sar. F’kull kaz, jirrizulta mix-
xhieda ta’ Charlon Coleiro?! li huwa kien inkarigat mill-konvenuti sabiex
jaghmel l-installazzjoni ta’ diversi affarijiet fosthom id-dawl fil-partijiet
komuni tal-blokka tal-appartamenti, inkluz I-applikazzjoni ghall-provvista

tad-dawl.

35. Din il-Qorti ma tistax tagbel mal-konkluzjoni tal-Perit tekniku li d-
dewmien sabiex jigi nstallat it-three phase meter (ghall-partijiet komuni)
ma kienx htija tal-konvenuti. Il-kuntratt tal-appalt kien c¢ar fis-sens i
ghalkemm ma jissemmiex li [-appaltaturi kellhom obbligu li japplikaw
ghall-arlogg tad-dawl, dan it-three phase meter kien mehtie§ sabiex ikun
jista’ jigi konness mal-lift, sabiex ikun jista’ jigi commissioned — li kien
obbligu tal-konvenuti appaltaturi. Fil-fatt, mit-twegibiet?? tal-perit ghall-
mistogsijiet taht eskussjoni jirrizulta li ghalkemm il-kuntratt ta’ appalt kellu
jintemm sat-30 ta’ Jannar, 2016, |-installazzjoni tal-meter tat-three phase
kienet ghadha ma saritx u li din saret fMarzu tas-sena 2017, kif ukoll:

«Mix-xhieda rrizulta li I-compliance certificate ngab mill-Perit Joe Barbara
u l-applikazzjoni ghat-three phase saret minn Charlon Coleiro, it-tnejn fuq
inkarigu tal-konvenuti. Minghajr threephase supply il-lift ma setax jigi
kkummissjonat. »

36. Dan fih innifsu, kien bizzejjed sabiex ir-responsabbilta ghad-

dewmien tinxtehet fuq il-konvenuti appaltaturi. Ghalkemm huwa minnu li

21 Ara pagna 315 tal-process.
22 Ara pagna 403 tal-process.

mid-dokumenti esibiti mir-rapprezentant tal-ARMS jirrizulta i |-
applikazzjoni ghal dan I-arlogg saret ghall-habta ta’ Frar 201723, minn
terza persuna u li din il-persuna (Joseph Zammit)?* ma xehditx fil-
proc¢eduri taht ezami, il-fatt li eventwalment il-konvenuti applikaw ghall-
compliance certificate ghall-provvista tal-meter three phase u inkarigaw
lil min jiehu hsieb, jixhed |li huma gharfu |-obbligu taghhom ghalkemm
tardivament. Wara kollox, f'dan il-kaz, il-konvenuti appaltaturi ma ressqu
I-ebda raguni jew prova li turi li kien hemm xi ghemil tal-attur li wassal
ghal dan id-dewmien (bhalma kien perezempiju, il-kaz tal-bidla tal-pjanti

tal-penthouse tal-attur).

37. L-istess jghodd ghall-Video Intercom — din ukoll kienet parti mil-lista
annessa mal-kuntratt ta’ appalt tal-konvenuti u din ukoll damet ma giet
installata, tant li rrizulta lill-perit tekniku li ma Kinitx giet konnessa mal-
appartamenti sa Marzu 2017 u ghalkemm kien hemm xi nuqqgas jew
xoghlijiet minimi marbuta mal-kisi u z-zebgha ta’ xi partijiet fil-kkomun?®

mhux dagstant ¢ar meta dawn twettqu?®.

38. Madankollu, huwa minnu li I-Ewwel Qorti zbaljat meta qgalet li I-

konvenuti ghamlu xoghlijiet zejda b’rabta mal-poggaman tal-azzar u ¢-

23 Ara pagna 169 tal-process.

24 Ara Dok. RB 2 fpagna 171 tal-process.

25 Ara ritratti fpagni 64 sa 67 tal-process.

26 |_-attur fix-xhieda tieghu (ara pagna 205) isostni li dawn saru wara li §ie pprezentat I-affidavit
tieghu fit-22 ta’ Marzu, 2017, filwaqt li I-persuna responsabbli mill-kisi, Farhan Tlass xehed li I-
irtokki saru wara li gie installat il-lift (ara pagna 314).

¢cangaturi tal-irham li tpoggew mal-fac¢ata, peress li tabilhagg minn ezami
tal-lista tax-xoghlijiet li kellhom jitwettqu mill-konvenuti, mehmuza mal-
kuntratt ta’ appalt?’, jirrizulta li dawn kellhom isiru (Marble/granite to the

main entrance and common staircase and Steel hand rail to common

staircase).
39. Min-naha I|-ohra, ma jitgiesx li Il-atturi appellanti Pellicano
ghandhom ragun meta fl-appell taghhom jishqu li I-konvenuti kienu

obbligati li jaghmlu wkoll il-bieb ta’ barra u t-tieqa ta’ fuqu, peress li minn
harsa tal-istess lista ta’ xoghlijiet marbuta mal-Common Parts mehmuza

mal-kuntratt ta’ appalt dawn ma jirrizultawx imsemmija.

40. Din il-Qorti langas tagbel ma’ dak li nghad fis-sentenza appellata,
fis-sens li |-attur beda jaqgla’ I-problemi wara li ntalab li jhallas il-bilanc.
Wara kollox il-fatt li sar il-hlas akkont tal-valur sostanzjali tal-kuntratt ma
jistax jitgies bhala rinunzja ghad-drittijiet tal-appaltant. Fl-ewwel lok,
galadarba gie accertat li x-xoghlijiet kollha mahsuba fl-appalt, b’mod
partikolari dawk hawn gabel imsemmija b’rabta mal-partijiet komuni, ma
tlestewx huwa normali li I-appaltant izomm lura milli jhallas fis-shih il-
kuntratt ta’ appalt. Barra minn hekk, ma giex muri li |-atturi fxi stadju

rrinunzjaw ghall-hlas tal-penali mahsuba fil-kuntratt.

27 Ara pagna 38 tal-process.

Pagna 20 minn 26



App. Civ.1155/16/1

41. Kif inghad drabi ohra minn dawn il-Qrati, ir-rinunzji jridu jirrizultaw
b’mod ¢ar u inekwivoku (ara s-sentenzi decizi minn din il-Qorti fl-ismijiet
Albert Mizzi nomine v. John Baptist Aquilina deciza fit-30 ta’ Ottubru,
2009 u Carmelo Abdilla et. v. Frances Gloria Crockford et deciza fis-
26 ta’ Gunju, 2009), u ghalkemm tista’ tkun impli¢ita, irid jirrizulta agir i
huwa inkompatibbli mal-konservazzjoni tad-dritt. Rinunzja tac¢ita ghandha
tigi interpretata tant restrittivament illi mill-fatti li minnhom dik ir-rinunzja
trid tigi misluta, ma tkunx tista’ tingibed kongettura onhra hlief il-propozitu
evidenti tar-rinunzja. Kif gie osservat minn din il-Qorti fil-kkawza James A.
Galizia nomine v. Giuseppe Cassar Torreggiani et, deciza fil-11 ta’
Dicembru, 1933: «E necessario quindi come condizione indispensabile
della rinuncia che detti atti siano univoci, di guisa che non si possa parlare
di rinuncia quando anche vi fosse dubbio ragionevole sull’animo della
persona che si pretende abbia rinunciato ad un suo diritto». F'dan il-kaz

ma rrizultax li I-atturi riedu jirrinunzjaw ghall-hlas tal-penali.

42. Min-naha l-ohra, ma jitgiesx li I-atturi ghandhom ragun meta jinsistu
li I-penali dovuta hija ta’ €100 ghal kull jum mill-31 ta’ Jannar, 2016 u li
din ma setghetx tigi mnaqggsa. Kif inghad qabel, il-ligi?® tghid fliema
sitwazzjonijiet il-Qorti tista’ tnaqgas il-penali, filwagt Ili t-taghlim

gurisprudenzjali fisser kif il-ligi tal-penali trid tigi interpretata skont ir-rieda

28 Artikolu 1122 tal-Kodiéi Civili.

tajba (ara wkoll is-sentenza ta’ din il-Qorti tad-9 ta’ Frar, 2023, fil-kawza

fl-ismijiet Townsquare Sliema Limited v. Mario Difesa et).

43. Hekk ukoll, kif inghad fis-sentenza tal-Qorti tal-Appell tal-15 ta’
Dicembru, 2004, fil-kawza fl-ismijiet Michael Pace v. Richard Micallef
nomine et, fil-kuncett ta’ rieda tajba jidhol ukoll ¢ertu element ta’ ekwita,
kif ukoll ta’ sens prattiku u morali li jigi miksur mhux biss meta konfrontat
b’agir specifiku doluz biex jaghmel il-hsara, izda wkoll b’ghemil i jkun
ghalkollox sproporzjonat u li ma jkunx accettabbli skont in-normi stabbiliti
tas-socjeta tal-logika guridika. L-atturi appellanti ma jistghux jippretendu
li I-Qorti tqis il-kaz quddiemha bhallikieku I-konvenuti appaltaturi kienu
ghalkollox inadempjenti. Ghalhekk din il-Qorti thaddan il-fehma i
kwalunkwe penali ghandha tirrifletti dik il-parti tal-obbligazzjoni li bagghet

ma gietx imwettqga fil-waqt.

44. Minn dan jinzel |i, fil-kaz taht ezami, filwaqt li [-valur tal-kuntratt ta’
appalt kien dak ta’ €490,000, dak marbut mal-lift kien ta’ €18,290%° (li
huwa madwar 4% tal-kuntratt ta’ appalt. Mhux daqgstant c¢ar il-valur tal-
Video Intercom u tal-kisi u z-zebgha f’partijet zghar tal-komun, li kien
hemm pendenti. Madankollu, meqjus kollox, din il-Qorti tqis li jkun xieraq
li arbitrio boni viri tirriduci I-penali ta’ €100 ghal kull jum ghal €5 kull jum,

minn meta kellhom jitlestew ix-xoghlijiet jigifieri I-ahhar ta’ Jannar 2016,

2% Ara pagna 381 tal-process.

sakemm jirrizulta li tlestew dawn ix-xoghlijiet fil-partijiet komuni tal-blokka
ta’ appartamenti, jigifieri sal-ahhar ta’ Marzu 2017. Ghalhekk din il-Qorti
tqis li ghandha tigi likwidata favur I-atturi Pellicano s-somma ta’ €2,1253%°
bhala penali dovuta mill-konvenuti appaltaturi ghad-dewmien fit-tlestija
tax-xoghlijiet fil-parti komuni tal-blokka ta’ appartamenti. Isegwi li jehtieg

li s-sentenza appellata tigi riformata f'dan is-sens.

45. Din il-Qorti langas tagbel mal-atturi appellanti meta jinghad
minnhom fl-ahhar punt tal-appell taghhom, li minkejja li I-Ewwel Qorti
ghamlet sew meta laqghet it-tielet u r-raba’ talbiet taghhom, hija nagset
milli tikkundanna lill-konvenuti li jhallsu lill-atturi dawk I-ammonti jew li fin-
nuqgqgas ta’ e¢cezzjoni ta’ tpacija mressga mill-konvenuti, li I-Ewwel Qorti
marret ultra petita meta ordnat li ssir dik it-tpacija, minflok li kkundannat

lill-konvenuti jhallsu I-ammont likwidat minnha.

46. Dan jinghad peress li ghalkemm huwa minnu li I-konvenuti appellati
ma ressqux eccezzjoni ghat-tpacija u langas ressqu xi talba
rikonvenzjonali ghall-hlas ta’ xi bilang¢, jibga’ I-fatt li kien |-obbligu tal-atturi
li jippruvaw dak li geghdin jippretendu, jigifieri I-hlas tax-xoghlijiet li wettqu
huma minflok il-konvenuti. Madankollu, I-attur Pellicano sa mill-bidu tal-
kawza xehed li |-partijiet kellhom ftehim, li minkejja li I-kuntratt ta’ appalt

kellu I-valur ta’ €490,000, huwa kellu ftehim mal-konvenuti, li ¢ertu

80 425 gurnata x €5.

xoghlijiet, b’'mod partikolari dawk marbuta mal-penthouse jitwettqu minnu
u mhux mill-konvenuti u li I-valur ta’ dawn ix-xoghlijiet kellu jithaggas mill-
bilan¢ finali®* dovut lill-konvenuti. L-attur ghamel elenku tax-xoghlijiet li
huwa ftiehem mal-konvenuti li kien ser iwettaq huwa stess (tal-valur ta’ €
21,631) kif ukoll ta’ dawk ix-xoghlijiet li minkejja li I-attur m’offriex li jwettaq
huwa stess, fin-nuggas tal-konvenuti, ghamel ukoll (tal-valur ta’ € 3,806).
Minkejja li dawn il-valuri li fit-total jaghmlu €25,437, ma kinux korroborati
permezz ta’ r¢evuti, fin-nuqqas ta’ kontestazzjoni dwar I-imsemmija valuri
min-naha tal-konvenuti u kkunsidrat li |-perit tekniku mahtur mill-Ewwel
Qorti accetta I-valuri Ii l-atturi semmew, I-Ewwel Qorti ghaddiet sabiex
nagset dan it-total ta’ €25,437 mill-ammont dovut lill-konvenuti skont il-

kuntratt ta’ appalt. Din il-Qorti ma ssib xejn x’ticCensura f'dan ir-rigward.

47. Wara kollox, fil-korrispondenza li ghaddiet bejn il-partijiet fil-kawza,
ftit gabel ma saru I-proceduri tant ezami, l|-attur hekk kien gieghed
jippretendi li -ammonti mhallsa minnu, jitnaqqsu mill-valur tal-kuntratt ta’
appalt®2. Ghalhekk I-Ewwel Qorti ghamlet sew meta wara li llikwidat |-
ammonti rapprezentanti x-xoghlijiet imwettqa mill-attur, nagsithom mill-
valur tal-kuntratt ta’ appalt li kellu jithallas lill-konvenuti, peress li dak kien
il-gofol tal-ftehim milhuq bejn il-partijiet. 1l-fatt Ii l-atturi biddlu I-fehma
taghhom meta pprezentaw il-kawza, ma jfissirx li kellhom ragun, peress

li mill-provi ma rrizultax li kellhom il-jedd li jithallsu ta’ dawk ix-xoghlijiet i

81 Ara pagna 55 tal-process.
32 Ara Dok. RPE 12a u Dok. RPE 12 ¢ fpagni 271 sa 275 tal-process.

wettqu ghall-benefi¢cju taghhom, fil-proprjeta taghhom stess, bi gbil mal-
konvenuti. B’dagshekk ma jfissirx li I-Ewwel Qorti ddecidiet lil hinn min

dak li kellha tiddeciedi.

48. Minn dan kollu jsegwi li, I-atturi m’ghandhomx ragun f'dan |-ahhar

ilment imgangal minnhom.

Decizjoni

Ghaldagstant ghar-ragunijiet fuq imsemmija, din il-Qorti gieghda tilga’
fparti minnu l-appell tal-atturi mizzewgin Pellicano, u tirriforma s-

sentenza appellata fis-sens li:

(i) tikkonfermaha sa fejn laqghet it-tielet u r-raba’ talbiet tal-atturi;
(ii) thassarha fil-bgija, sabiex minflok tilga’ I-bgija tat-talbiet tal-atturi

fparti minnhom; u

(iii) tiddikjara li I-konvenuti appaltaturi kienu moruzi fit-twettiq ta’
parti mill-kuntratt tal-appalt, b’rabta max-xoghlijiet li kellhom
jitwettqu fil-komun u ghalhekk kellhom jehlu penali ta’ €5 kuljum
ghaz-zmien bejn meta kellhom jitlestew ix-xoghlijiet jigifieri mill-31
ta’ Jannar, 2016 sal-ahhar ta’ Marzu, 2017. Ghaldagstant, tillikwida
I-penali dovuta lill-atturi fl-ammont ta’ elfejn mija u hamsa u ghoxrin

ewro (€2,125); u tikkundanna lill-konvenuti jhallsu lill-atturi din is-

somma hekk likwidata, bl-imghax fuq din is-somma jitlag mil-lum

sakemm isir il-hlas kollu.

L-ispejjez tal-pro¢eduri quddiem I-Ewwel Qorti jibqghu kif decizi mill-
Ewwel Qorti ladarba ma sarx aggravju specifiku dwarhom min-naha tal-
atturi appellanti, filwaqt li l-ispejjez ta’ dan l-appell ghandhom jithallsu

kollha mill-konvenuti appellati.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
da

